OVERVIEW NG POLL

PARA SA MGA PROVIDER

Ang Personalized Oral Language Learning (POLL) ay isang hanay ng mga estratehiya na idinisenyo
para matugunan ang pangangailangan ng mga bata at ito ay nakabatay sa pananaliksik na binibigyang-
diin ang kahalagahan ng mahusay na kasanayan sa sariling wika, ang mga benepisyo ng maagang
bilingualism, at mga mabisang pagsasanay na maaaring ipatupad ng lahat ng provider ng bata para
itaguyod ang paglago at pag-unlad ng mga dual at multilingual na mag-aaral. Lahat ng provider,
maging monolingual o multilingual, ay maaaring gamitin ang mga estratehiyang ito para mapabuti ang
kakayahan sa wikang pasalita, kaalaman sa mga konsepto, at social-emotional na pag-unlad ng mga
bata.

ANG TATLONG PANGUNAHING ELEMENTO NG MGA ESTRATEHIYA NG POLL AY:

® Komunikasyon, pakikipagtulungan, at pakikipag-ugnayan ng magulang

® Panayam sa mga Wika at Interes ng Pamilya
Isang panayam na makakatulong sa pagsulong ng iyong pakikipagtulungan sa mga pamilya
habang natututo ka tungkol sa mga interes at wikang sinasalita ng kanilang anak. Ang

impormasyong natututunan mo ay makakatulong sa iyong magplano ng mga karanasan sa pag-
aaral ng wika.

® Paghahanda ng tamang kundisyon para sa mga aktibong karanasan sa pag-aaral ng wika

® Intensiyonal na Mensahe

Pang-araw-araw na nakasulat at/o berbal na mga mensahe na nagpapakilala ng mga pangunahing
layunin sa pag-aaral sa mga bata at bumubuo ng pag-unawa sa pakikinig at bokabularyo

® Mga Anchor Text at Experience

Maingat na piniling mga libro at karanasan na paulit-ulit na nagpapakilala ng mga pangunahing
konsepto at sumusuporta sa pagbuo ng wikang pasalita; Ang mga teksto at karanasang ito ay
nagpapakita ng pagkakakilanlan, pamilya, at wika ng mga bata at tumutulong sa mga provider na
ituon ang kanilang mga aktibidad sa pag-aaral at kapaligiran.




®  Vocabulary Imprinting

Mga larawan, props, galaw, at kumpas na nagpapalawak sa bokabularyo at mga kahulugan ng salita
at nauugnay sa mga pangunahing konsepto at mga anchor text at experience; Ang mga pahiwatig na
ito ay tumutulong sa mga bata na maunawaan ang mga bagong salita at ang paulit-ulit na paggamit sa
mga ito ay tumutulong sa mga bata na maalala ang bagong bokabularyo na ito.

® Mga Awit at Kanta

Mga kanta at pamilyar na awit na may kasamang naka-target na bokabularyo mula sa mga anchor text
at experience, nakakatulong na magbigay ng kahulugan sa mga salita, at sumusuporta sa memorya ng
salita.

® Mga Pinalawak na Aktibidad

Pinahusay, hands-on na mga aktibidad sa pag-aaral para mapalawak ang paggamit ng wika ng
mga bata at nauugnay sa mga konsepto at pangunahing bokabularyo mula sa mga anchor text at
experience.

Naglilingkod ka man sa mga bata sa mga setting ng tahanan, center, o nakabatay sa komunidad, ang mga
estratehiya ng POLL ay maaaring isama sa mga pang-araw-araw na aktibidad at mga karanasan sa wika sa
buong araw. Ang mga suportang ito ay magbibigay ng maraming pagkakataon para sa dual at multilingual
na mga bata na magkaroon ng kahulugan at mga koneksyon at sanayin ang kanilang bagong wika.

MGA MAPAGKUKUNAN:




